
Stenoqram – Ümumi istifadə üçün 

 

ABŞ-ın Azərbaycandakı Səfiri Riçard Morninqstarın 

Bakı şəhərindəki “Four Seasons” hotelində mətbuata müsahibəsi  

 

5 sentyabr 2013-cü il 

  

Media:  Prezident Obamanın Suriyadakı vəziyyətlə bağlı qərarı nədən ibarətdir?  

 

Səfir Morninqstar:  Əlbəttə ki, bu sahə ilə mən məşğul olmuram və mən də 

Vaşinqtonda səsləndirilən bəyanatlara istinad edirəm. Heç şübhəsiz ki, biz 

kimyəvi silahlarla bağlı Suriyada atılmış addımların tamamilə yolverilməz 

olduğunu hesab edirik. Prezident açıq şəkildə bildirdi ki, o addımların atılmasını 

istəyir. O, eyni zamanda Birləşmiş Ştatlarda vahid mövqeyin olduğunu göstərmək 

üçün Konqresdən də dəstək istəyir.   

 

Media:  [Tərcüməçi vasitəsilə].  Sual yeni həmsədrin [Minsk Qrupu] Cənubi 

Qafqaza səfəri ilə bağlıdır.  

 

Səfir Morninqstar:  Biz də, bizim Minsk Qrupundakı yeni həmsədrimiz Səfir 

Cim Uorlikin səfərini səbirsizliklə gözləyirik. O, çox yaxında Cənubi Qafqaza 

səfər edəcəkdir. O, Azərbaycana səfər edəcəkdir.    

 

Mən, Səfir Uorliki yaxşı tanıyıram. O, böyük təcrübəyə malik olan, son dərəcə 

bacarıqlı diplomatdır. O, Minsk Qrupunun həmsədri vəzifəsində tam ştatla 

çalışacaqdır. O, yaradıcı insandır və mən əminəm ki, prosesə yeni ideyalar 

gətirəcəkdir.   

 

Media:  [Tərcüməçi vasitəsilə]. Bu yaxınlarda Ermənistan silahlı qüvvələrinin 

snayperi tərəfindən Tovuz rayonunda azərbaycanlı mülki şəxsin vurulduğu barədə 

xəbər verilmişdir. Bu cür hücumlarla bağlı nə deyə bilərsiniz?   

 

Səfir Morninqstar: Heç şübhəsiz ki, biz təmas xəttində baş verən bütün 

insidentlərin, bütün itkilərin faciə olduğunu düşünürük. Məhz bu, münaqişənin 

mümkün qədər tez bir zamanda həll olunmasını bir daha vurğulayır.   

Media:  [Tərcüməçi vasitəsilə]. Siz Azərbaycandakı sərbəst seçki vəziyyətini necə 

qiymətləndirirsiniz? Eyni zamanda hökumətin müxalifətlə olan görüşlərlə bağlı 

düşüncəsi birmənalı deyil. Bu haqda nə düşünürsünüz?   

 

Səfir Morninqstar:  Sualın sonuncu hissəsini başa düşmədim. 

 

Tərcüməçi:  Müxalifətlə görüş keçirən diplomatlar haqqında hökumətdə müxtəlif 

fikirlər vardır. Bu haqda sizin fikriniz nadir?  

 

Səfir Morninqstar:  İlk növbədə, biz dəfələrlə bəyan etmişik ki, biz Azərbaycan 

vətəndaşlarının Prezidenti və hökuməti seçə biləcəkləri azad və ədalətli seçkinin 

keçiriləcəyini səbirsizliklə gözləyirik və buna ümid edirik. Biz, azad və ədalətli 

seçkilərin əsasında dayanan məqamlar haqqında avqust ayının 5-də bəyanat yaydıq 

və bu bəyanatın arxasında dururuq.  

 

Düşünürəm ki, müxalifət partiyaları ilə olan görüşlərə gəlincə, diplomatların bütün 

namizədlərlə danışıqlar aparması müvafiqdir, lakin hesab edirəm ki, hər hansı 

xüsusi bir namizədin dəstəklənməməsi və yaxud ona qarşı əks mövqe 

bildirilməməsi çox vacibdir, çünki bu qərarı məhz Azərbaycan xalqı verməlidir.   

 

Təşəkkür edirəm. 

